
N
o ano 2000 cumpríronse dez anos da morte dunha figura invulgar no ámbito da cul

tura galega, Ricardo Carvalho Calero. Cidadán de importantes inquietudes políticas 

nos conturbados e esp�ranzados anos da República e da Guerra Civil, escritor de 

múltiplas facetas (poesía, narrativa e teatro), profesor de largo maxisterio, ensaísta, estudio

so da nosa lingua e literatura, polemista e orador maxistral, dificilmente encontraremos no 

século XX unha personalidade tan completa e tan complexa como foi Carvalho Calero. 

Por eses motivos, nos días 23, 24 e 25 de novembro de 2000, celebramos o Simposio 

Ricardo Carvalho Calero, Memoria do Século, organizado polo Departamento de Galego

Portugués, Francés e Linguística e a Asociación Sócio-Pedagóxica Galega, nas Facultades 

de Filoloxía e Humanidades da Universidade da Coruña. 

O encontro, co que pretendíamos conmemorar os dez anos da morte do insigne galeguis

ta, reuniu especialistas da súa multifacetada obra, profesores universitarios, ensaístas, poe

tas, dramaturgos, narradores, intelectuais. As achegas que todos eles fixeron desde pers

pectivas moi diferentes certamente arriquecen a bibliografía sobre Carvalho Calero e abren 

liñas de traballo futuro que todos agardamos ver concretadas e desenvolvidas en novos 

estudios, noutros encontros. 

O resultado do que alí se debateu está aquí reunido, nestas Actas que pretenden proporcio

nar ao público leitor, aos estudiosos e investigadores da obra de Ricardo Carvalho Calero, o 

acceso a unha perspectiva plural da rica personalidade do intelectual galego. A edición com

plétase cun apéndice en que se edita e estudia a carta de Ricardo Carvalho Calero en que 

responde ao enquérito remitido por Xosé Filgueira Valverde, que estaba a preparar unha 

antoloxía de poesía galega por encomenda do 'Seminario de Estudos Galegos'. 

Como editores queremos, máis unha vez, expresar o noso agradecemento aos ponentes e 

aos participantes nas sesións do Simposio, e a todas as persoas e entidades que, facendo 

posíbel aquel encontro, fan posíbel hoxe a publ icación destas Actas. De forma especial 

debemos agradecer a colaboración da Universidade da Coruña, da Facultade de Filoloxía, 

da Facultade de Humanidades, do Excmo. Concello de Ferrol, do Excmo. Concello de 

Lugo, do Grupo Empresarial Sargadelos e da Excma. Deputación Provincial da Coruña por

que sen o seu apoio o Simposio e a edición das Actas non se terían podido levar a cabo. 

Por último, debemos manifestar a nosa gratitude á familia Carvalho Calero, de forma espe

cial a Dª María lgnacia Ramos que xenerosamente aceptou a Presidencia de Honra do 

Simposio. Á súa lembranza van dedicadas estas Actas. 

Que a memoria de Carvalho Calero permaneza neste século e nos séculos futuros é o dese

xo do Departamento de Galego-Portugués, Francés e Linguística da Universidade da 

Coruña e da Asociación Sócio-Pedagóxica Galega. 

Teresa López Francisco Salinas Portugal 

